
1. შემოკლებები და ტერმინთა განმარტება

ინტერესთა გამოხატვის დოკუმენტისათვის ქვემოთ მოცემულ ტერმინებს და შემოკლებებს გააჩნიათ შემდეგი განმარტებები:
შემოკლებები
NFC - Near Field Communication- მობილური ტელეფონის მეშვეობით ინფორმაციის გადაცემის უკაბელო სისტემა;
GPS - Global Positioning System - გლობალური პოზიციონირების სისტემა;
GPRS - General Packet Radio Service - საერთო მოხმარების საპაკეტო რადიოკავშირი, მონაცემთა გადაცემის ტექნოლოგია მობილური (ფიჭური) კავშირგაბმულობის ქსელებში;
TPPS - Transport Pre-Processing System - ტრანსპორტში გადახდების წინასწარი დამუშავების სისტემა;
PCI DSS - Payment Card Industry Data Security Standard - გადახდებისათვის განკუთვნილი ბარათების ინდუსტრიის ინფორმაციის უსაფრთხოების სტანდარტი;
AFC- Automatic Fare Collection - ტარიფის ავტომატური მოკრეფის სისტემა;
EMVCo - გადახდის სისტემების და საგადახდო საშუალებების სერტიფიცირების კომპანია;
H2H- Host to Host - საგადახდო სისტემებში თანამშრომლობაზე ინდივიდუალური ხელშეკრულებით გამყარებული ბანკებს შორის ურთიერთობა;

ტერმინთა განმარტება
სითი მეფერი  (City mapper) - ქალაქში საზოგადოებრივი ტრანსპორტით მოძრაობის დაგეგმვის და საინფორმაციო მობილური აპლიკაცია;
საზოგადოებრივი ტრანსპორტი- ქალაქ თბილისის მუნიციპალიტეტის ტერიტორიაზე არსებული ან მგზავრთა გადაყვანის შესაძლო საშუალებები როგორიცაა: M3 და M2 კატეგორიის ავტობუსები, მიწისქვეშა ელექტრო ტრანსპორტი - მეტრო, საბაგირო გზა, ტრამვაი,  M1 კატეგორიის სატრანსპორტო საშუალებები.
გადახდის ღია  სისტემა - ტრანსპორტში გადახდის სისტემა, რომელიც უზრუნველყოფს ყველა მსურველი რეზიდენტი კომერციული ბანკის მიერ ემიტირებული უკონტაქტო  VISA/MASTERCARD ბარათის მიღებას;
ინფორმაციის დამუშავების ცენტრი - შესაბამისი ტექნიკით აღჭურვილი ინფორმაციის დამუშავების ცენტრი, სადაც თავს იყრის მგზავრობის საფასურის გადახდის პროცესისათვის საჭირო ყველა ინფორმაცია, მიმდინარეობს მათი ელექტრონული დამუშავება და ხდება ანგარიშსწორება.
ტრანზაქცია - ფულადი სახსრების ერთი ანგარიშიდან მეორეზე გადატანა, სავაჭრო გარიგება;
ვირტუალური ბილეთი - ბილეთი რომელსაც არ აქვს ფიზიკური ფორმა და რომელიც გადაიხდება მობილური ტელეფონით NFC ფუნქციით, ასევე მსგავსი ფუნქციით აღჭურვილი საათებით, სამაჯურით და სხვა ხელსაწყოებით;
მობილური ბანკინგი - ინტერნეტ ბანკინგის ვერსია თანამედროვე მობილური ტელეფონებისთვის, რომელიც მომხმარებელს საშუალებას აძლევს ნებისმიერ დროს, ნებისმიერი ადგილიდან განახორციელოს გადარიცხვები და შეასრულოს სასურველი საბანკო ოპერაციები;
მობილური აპლიკაცია - აღნიშნული აპლიკაცია, მომხმარებელს საშუალებას აძლევს მობილური ტელეფონიდან გამოიყენოს ყველა ის სერვისი, რომელსაც კომპანია სთავაზობს საკუთარ მგზავრებს;
პოს-ტერმინალი – პლასტიკური ბარათის მაგნიტური ზოლის და/ან მიკროჩიპის წამკითხავი მოწყობილობა, რომელიც გამოიყენება საბანკო განყოფილებებში ან სავაჭრო/მომსახურების ობიექტებში ავტორიზაციის მისაღებად და შენაძენის საფასურის ბარათით გადახდის გასაფორმებლად, ან თანხის გასატანად;
ბეჭდური ბილეთი - ავტობუსში შეძენილი მგზავრობის ერთჯერადი ბილეთი;
გონიერი სისტემა - სრულად ავტომატიზებული კომპიუტერის მიერ მართული პროგრესული სისტემა;
ჩამორჩენა - მოძრავი სატრანსპორტო შემადგენლობის წინასწარ დადგენილ გრაფიკიდან ჩამორჩენა;
წინსწრება - მოძრავი სატრანსპორტო შემადგენლობის წინასწარ დადგენილ გრაფიკთან შედარებით აჩქარება;
რეალურ დროში მუშაობა - დროის რეალურ რეჟიმში ანგარიშსწორების ან ინფორმაციის მიმოცვლის პროცესი;
სხვადასხვა დონის დაშვება ინფორმაციაზე- ინფორმაციის ხედვის და შესწორების უფლების სხვადასხვა დონე;
სტატიკური ინფორმაცია - ბეჭდური, არაცვლადი ინფორმაცია საზოგადოებრივი ტრანსპორტის მარშრუტებსა და განრიგებზე;
მონიტორი - ელექტრო საინფორმაციო მონიტორი;
სარეზერვო, დუბლირებული უსაფრთხოების სისტემა - უსაფრთხოების სისტემა, რომელიც ინფორმაციის დამუშავების ცენტრისაგან მოშორებით მდებარეობს და ინფორმაციის დამუშავების ცენტრში არსებულ ინფორმაციას სარეზერვოდ ინახავს რეალურ დროში;
ანტივანდალური აღჭურვილობა - ფიზიკური ზემოქმედებისადმი განსაკუთრებით მედეგი მასალებიდან შექმნილი ნივთი;
საინვესტიციო ვალდებულება - გამარჯვებული კომპანიის მიერ აუცილებლად შესასრულებელი ვალდებულება;
ემიტენტი ბანკი- გონიერი ბარათის გამომშვები ბანკი;
ექვაიერერი ბანკი- გონიერი ბარათიდან ინფორმაციის დამამუშავებელი/ თანხის ჩამოჭრის პროცესის განმახორციელებელი ბანკი;
სატრანსპორტო ბარათი- უკონტაქტო, სახელობითი ან არაპერსონიფიცირებული ბარათი რომელიც გამოიყენება საზოგადოებრივ ტრანსპორტში გადახდებისათვის. ბარათზე ინახება ინფორმაცია არსებული ნაშთის შესახებ და შესაძლებელია ბარათის შევსება ბანკსა და სპეციალურ სწრაფი გადახდის აპარატებში.
გონიერი ბარათი- უკონტაქტო ბარათი, რომლის მეშვეობითაც შესაძლებელი იქნება საზოგადოებრივი ტრანსპორტით სარგებლობის საფასურის გადახდა. შესაძლებელია იყოს საბანკო ან სატრანსპორტო ბარათი ან სხვა სახის ინფორმაციის მატარებელი საშუალება;
ბორტკომპიუტერი/ მძღოლის კონსოლი - ინფორმაციის დამამუშავებელი კომპიუტერი, რომელსაც კავშირი აქვს როგორც ავტომანქანასთან (იღებს მისგან გარკვეულ ინფორმაციას) ასევე საკონტროლო ცენტრთან. ასევე გააჩნია მონიტორი, რომელზეც აისახება მძღოლისათვის მნიშვნელოვანი ინფორმაცია;
ვალიდატორი - აპარატი, რომლის საშუალებითაც ხდება გონიერი ბარათიდან მგზავრობის ღირებულების ჩამოჭრა ან ბილეთის გაყიდვა;
კომპანია - ამ ინტერესთა გამოხატვით გამარჯვებული კომპანია.
კომისია - ქალაქ თბილისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის გადახდის, საზოგადოებრივი ტრანსპორტის მართვის და კონტროლის სისტემის შექმნის მიზნით, ინტერესთა გამოხატვის თაობაზე წარდგენილ განაცხადთა შემსწავლელი კომისია.
2. ზოგადი ინფორმაცია პროექტის შესახებ

ქალაქ თბილისის მუნიციპალიტეტს მერიას დაგეგმილი აქვს საზოგადოებრივ ტრანსპორტში მგზავრობის საფასურის გადახდის, საზოგადოებრივი ტრანსპორტის მართვისა და კონტროლის სისტემის რეორგანიზაცია და ახალი, თანამედროვე, მომხმარებლის მაქსიმალურ კომფორტზე გათვლილი სისტემის შექმნა, რომელიც საწყის ეტაპზე უნდა დაინერგოს შპს „თბილისის სატრანსპორტო კომპანიაში“ (ს/კ 202886788), შემდგომ კი საზოგადოებრივი ტრანსპორტით მომსახურე ყველა ოპერატორთან. ამასთან შპს „თბილისის სატრანსპორტო კომპანიის“ (ს/კ 202886788) წილის მესაკუთრის შეცვლამ არ შეიძლება იმოქმედოს ამ ინტერესთა გამოხატვის  დოკუმენტით გათვალისწინებულ პირობებსა და ვალდებულებებზე.
სისტემის შექმნის, დანერგვის და ოპერირებისთვის გაიმართება ინტერესთა გამოხატვა, სადაც რეზიდენტ საბანკო დაწესებულებებს საშუალება ექნებათ, წარმოადგინონ თავიანთი წინადადებები.
სისტემის შეცვლა დაგეგმილია ეტაპობრივად, ძველ სისტემასთან სინქრონულად მუშაობის და უმტკივნეულო ჩანაცვლების პირობებით. ქვემოთ მოცემული დოკუმენტი წარმოადგენს ქალაქ თბილისის მუნიციპალიტეტის მერიის ხედვას.

ძირითადი მოთხოვნები
მგზავრობის საფასურის გადახდის სისტემის რეორგანიზაცია და საზოგადოებრივი ტრანსპორტის მართვისა და კონტროლის სისტემის დანერგვა გულისხმობს: 
· დაინერგოს ოპერირებისათვის  საჭირო ყველა პროგრამული და ტექნიკური მოწყობილობა (ვალიდატორი, ბარათზე დასარიცხი აპარატები, ბორტ-კომპიუტერები, მიწისზედა საზოგადოებრივი ტრანსპორტის ადგილმდებარეობის დადგენის სისტემა, მონაცემთა ბაზის მართვის საშუალებები, მონაცემთა გადაცემის ინფრასტრუქტურა, სერვერები, შესაბამისი პროგრამული უზრუნველყოფა და სხვა აუცილებელი მოწყობილობები და სისტემები);
· დაინერგოს უკონტაქტო გონიერი ბარათები, რომლის გამოყენებაც შესაძლებელი იქნება სისტემაში ჩართულ ყველა სატრანსპორტო საშუალებაში;
· კონტროლიორები აღიჭურვონ უკონტაქტო გონიერი ბარათების გადამამოწმებელი აპარატურით, რომლებსაც საშუალება ექნებათ შეამოწმონ საბანკო და სატრანსპორტო უკონტაქტო ბარათები და ბეჭდური ბილეთები;

საქართველოში გამოშვებული საბანკო და ახალი სისტემისათვის შექმნილი სატრანსპორტო უკონტაქტო ბარათების გამოყენება შესაძლებელი უნდა იყოს ავტომატური გადახდის სისტემის დანერგვის შემდგომ, არაუგვიანეს ხელშეკრულების გაფორმებიდან 12 თვის გასვლისა. მგზავრები, რომლებსაც არ აქვთ საბანკო და სატრანსპორტო უკონტაქტო ბარათები, შეიძენენ ქაღალდის ბილეთებს ავტობუსში განთავსებულ აპარატში. მუნიციპალიტეტის მიზანია, შეამციროს ნაღდი ფულის გადახდები საზოგადოებრივ ტრანსპორტში, ხოლო ტურისტებს და საზოგადოებრივი ტრანსპორტით იშვიათ მომხმარებლებს მისცეს ალტერნატიული გადახდის საშუალება.

კომპანიამ უნდა უზრუნველყოს:

· გადახდის სისტემების და შესაბამისი აღჭურვილობის შექმნა, ან შეძენა და მონტაჟი;
· მომხმარებლის ქართულ, ინგლისურ და რუსულენოვანი სისტემის დანერგვა და ინტეგრირება;
· ავტომატური გადახდის სისტემის ყველა სახის მოწყობილობის მონტაჟი და შემდგომი ექსპლუატაცია;
· გადახდის, კონტროლის, საინფორმაციო და სხვა დაკავშირებული სისტემის მოვლა-პატრონობა და ექსპლუატაცია, ხელშეკრულებით მითითებულ ვადაში, რომელიც  განსაზღვრულია 10 (ათი) წლით;
· ხელშეკრულების მოქმედების პერიოდში, უწყვეტ რეჟიმში სისტემის გამართული მუშაობა;
· შესაბამისი კადრების (შპს ,,თბილისის სატრანსპორტო კომპანიის“ (ს/კ 202886788), მომავალში სხვა კერძო ოპერატორების/კომპანიების და ქ. თბილისის მუნიციპალიტეტის მერიის ტრანსპორტის საქალაქო სამსახურის თანამშრომლების) გადამზადება;
· კომპანიამ და/ან მისმა ქვეკონტრაქტორმა, მგზავრობის საფასურის ამოღებული თანხების მაქსიმუმ 3 (სამი) დღეში შპს ,,თბილისის  სატრანსპორტო კომპანიის“ (ს/კ 202886788) ანგარიშზე ასახვა;
· ასევე, სახელშეკრულებო პერიოდში ახალი ოპერატორის (მის მიერ მოძიებული ან\და მუნიციპალიტეტის მიერ გამოვლენილი მუნიციპალურ სამგზავრო გადაზიდვებთან დაკავშირებული კომპანიები) სისტემაში ჩართვა და ამით სისტემის უნივერსალურობის უზრუნველყოფა;
· გათვალისწინებული რეფორმის ფარგლებში შეძენილი აპარატურა, პროგრამული უზრუნველყოფა, მატერიალური და არამატერიალური აქტივები, წარმოადგენს კომპანიის საკუთრებას, მის ტექნიკურ მომსახურებას და საექსპლუატაციო ხარჯებს გაწევს კომპანია და ხელშეკრულებით გათვალისწინებული ვადის გასვლის შემდგომ, ქ.თბილისის მუნიციპალიტეტის მთავრობის მოთხოვნის შემთხვევაში, სრულად, ან ნაწილობრივ გადაეცემა ქალაქ თბილისის მუნიციპალიტეტის მერიას, ან შპს ,,თბილისის სატრანსპორტო კომპანიას“ (ს/კ 202886788).




მოთხოვნები ახალი სისტემისადმი:

· ავტობუსში დასამონტაჟებელ სისტემას- ბორტკომპიუტერს და ვალიდატორს უნდა ჰქონდეს ჩაშენებული GPS და GPRS თანამედროვე გადამცემები სრული ინფორმაციის გაცვლის მიზნით;
· ავტომატური გადახდის სისტემა უნდა იყენებდეს იმ პერიოდისათვის უახლეს ტექნოლოგიურ აპლიკაციებს, რომლებიც განახლდება მინიმუმ წელიწადში ერთხელ;
· ინოვაციური გამოგონებების პირობებში, მოწინავე ქალაქების გამოცდილების და ტენდენციების გათვალისწინებით, სისტემას უნდა შეეძლოს ცალკეული კომპონენტების დანერგვა ან მთლიანი სისტემის ადაპტაცია;
· დასანერგი სისტემის და აღჭურვილობის სასიცოცხლო პერიოდზე ექსპლუატაცია  უნდა მოითხოვდეს მინიმალურ დანახარჯებს;
· საჭირო აღჭურვილობა და აპარატურა, დაზიანების ან მწყობრიდან გამოსვლის შემთხვევაში, ადვილად ჩანაცვლებადი უნდა იყოს, რათა არ მოხდეს მთლიანი სისტემის ან ცალკეული მოძრავი სატრანსპორტო საშუალების გაჩერება, ან ფუნქციონირების შეფერხება.
პირველი და მეორე ეტაპით გათვალისწინებული მოდულების დანერგვა სასურველია მოხდეს ხელშეკრულების ხელმოწერიდან 6 (ექვსი) თვის განმავლობაში, თუმცა, ეს პერიოდი არ უნდა აღემატებოდეს ხელშეკრულების ხელმოწერიდან 12 (თორმეტი) თვეს. ამასთან, პროგრამის დახვეწა და საჭიროების შემთხვევაში ახალი მოდულების დამატება უნდა ხდებოდეს ხელშეკრულების სრულ პერიოდზე.
კომპანია, ოპერირების სრული პერიოდით, საბანკო საქმიანობას ექსკლუზიურად განახორციელებს (ბანკის სერვის ცენტრის, ბანკომატების და სატრანსპორტო ბარათის შევსების ფუნქციით აღჭურვილი სწრაფი გადახდის აპარატების მუშაობა)  ყველა არსებულ და ხელშეკრულების მოქმედების პერიოდში დამატებული მეტროსადგურის ზედა და ქვედა ვესტიბულში. ექსკლუზივის გამონაკლისს წარმოადგენს სწრაფი გადახდის აპარატების განთავსება, რომლის განთავსებაზეც ინტერესთა გამოხატვის გამოცხადებამდე არსებობდა გაცემული ნებართვა. 
კომპანიის გამოვლენის შემდგომ, პირდაპირი განკარგვის წესით საიჯარო ხელშეკრულება გაფორმდება არსებულ 22 მეტრო სადგურში, 27 საკადასტრო ერთეულზე, ვიტრაჟული ტიპის ჯიხურის იჯარაზე რომელთა საერთო ფართი შეადგენს 910 კვადრატულ მეტრს და სერვის ცენტრების მიმდებარედ სწრაფი გადახდის აპარატების განსათავსებლად განკუთვნილ ფართზე, რომლის ოდენობა არ აღემატება ჯამში 36 კვადრატულ მეტრს. ვიტრაჟული ტიპის ჯიხურების და მიმდებარედ სწრაფი გადახდის აპარატების განთავსების ადგილების წლიური საიჯარო ღირებულება შეადგენს 981,720 (ცხრა ას ოთხმოცდაერთი ათას შვიდას ოცი) ლარს (სერვის ცენტრების განსათავსებელი ფართის ნაწილის საიჯარო ფასი დაანგარიშებულია სსიპ ლევან სამხარაულის სახელობის სასამართლო ექსპერტიზის ეროვნული ბიუროს შეფასებით, ხოლო სწრაფი გადახდის აპარატების განთავსების ფართის ნაწილის ფასი დაანგარიშებულია მეტროს სადგურებში სწრაფი გადახდის აპარატების განთავსების აუქციონზე დაფიქსირებული ფასის მიხედვით).
ინტერესთა გამოხატვით განსაზღვრული დავალების შესასრულებლად საჭირო სხვა მუნიციპალური ან შპს „თბილისის სატრანსპორტო კომპანიის“ (ს/კ 202886788) საკუთრებაში არსებული ფართის გამოყენებაზე იჯარის ხელშეკრულება  კომპანიასთან პირდაპირი განკარგვის წესით შესაძლებელია გაფორმდეს მხოლოდ ინტერესთა გამოხატვით განსაზღვრული ვადით, სსიპ ლევან სამხარაულის სახელობის სასამართლო ექსპერტიზის ეროვნული ბიუროს შეფასებით დადგენილი საბაზრო ფასით. ამასთან, მოთხოვნილი ფართის მოცულობა უნდა იყოს გონივრული და არ უნდა აღემატებოდეს საქმიანობის განხორციელებისათვის საჭირო მინიმალურ სტანდარტებს.

გადახდის სისტემის შეცვლა საზოგადოებრივი ტრანსპორტის გაუმჯობესების ნაწილს წარმოადგენს და ეტაპობრივად განხორციელდება.

პროექტის განხორციელების ეტაპები:
ეტაპი I - ავტომატური გადახდის სისტემები AFC
· ინფორმაციის დამუშავების ცენტრის შექმნა;
· ავტობუსში ვალიდატორის და სხვა სისტემების დამონტაჟება;
· ავტობუსის გაჩერებებზე ელექტრონული ტაბლოების პროგრამული უზრუნველყოფა და ახალ სისტემასთან ინტეგრაცია, ასევე ბარათების შევსების ფუნქციით აღჭურვილი სწრაფი გადახდის აპარატების დამონტაჟება;
· კონტროლიორებისა და კონდუქტორების აღჭურვა შესაბამისი ტექნიკით და ტრეინინგი;
· მედია კამპანიის წარმართვა, ახალ სისტემასა და პროცესებზე ინფორმაციის მიწოდება მომხმარებლისათვის;
· არსებული და ახალი სისტემის პარალელურ რეჟიმში მუშაობა (6-12 თვის განმავლობაში);
· ძველი გადახდის სისტემის დემონტაჟი;
· ავტომატური გადახდის სისტემისათვის საჭირო სხვა ღონისძიების განხორციელება;

ეტაპი II - მართვის და კონტროლის სისტემის შექმნა
· ბორტკომპიუტერების/ მძღოლის კონსოლის დამონტაჟება  ავტობუსში;
· მართვის და კონტროლის ცენტრის აღჭურვა შესაბამისი ტექნიკით;
· შესაბამისი მიწისზედა საზოგადოებრივი ტრანსპორტის ადგილმდებარეობის დადგენის სისტემების დანერგვა;
· შპს „თბილისის სატრანსპორტო კომპანიის“ (ს/კ 202886788) და ქ. თბილისის მუნიციპალიტეტის მერიის ტრანსპორტის საქალაქო სამსახურის თანამშრომელთა ტრეინინგი;
· მობილური აპლიკაციების, ვებ გვერდის და ბილეთის შეძენის ინტერნეტ საშუალებების შექმნა და გაშვება.

სისტემის ყველა ფუნქცია, რომელიც აღწერილია ინტერესთა გამოხატვის დოკუმენტში შესაძლებელია ერთდროულად არ გააქტიურდეს, მაგრამ აუცილებელია დანერგვისთანავე ითვალისწინებდეს ყველა მოთხოვნას.


3. რეფორმის განხორციელების სახელმძღვანელო პრინციპები

· საზოგადოებრივ ტრანსპორტში მგზავრობის საფასურის გადახდის გახსნილი  სისტემა (შემდგომში - სისტემა) - უნდა იღებდეს სისტემაში ჩართული რეზიდენტი კომერციული ბანკების მიერ გამოშვებულ ყველა ტიპის Visa/MasterCard უკონტაქტო ბარათს, მომხმარებლისათვის ნულოვანი მომსახურების ტარიფით. ასევე, სისტემა საშუალებას უნდა იძლეოდეს, მიიღოს უცხოური ბანკების მიერ ემიტირებული Visa/MasterCard უკონტაქტო ბარათები, რომლისთვისაც შესაძლებელია დაწესდეს განსხვავებული მომსახურების ტარიფი. სხვა საგადახდო სისტემის ბარათების ჩართვის საკითხი შესაძლებელია დარეგულირდეს ქ. თბილისის მუნიციპალიტეტის მერიასთან, კანონმდებლობით დაგდენილი წესით, ცალკე შეთანხმებით;
· მომხმარებლის კომფორტზე გათვლილი სისტემა;
· ნაღდი ფულის ტრანზაქციების შემცირება;
· თანხის მოძრაობის და შემოსავლების განაწილების გამჭვირვალობა;
· გადახდების აღრიცხვის ზუსტი, რეალურ დროში მომუშავე სისტემის დანერგვა;
· საზოგადოებრივი ტრანსპორტის გამოყენების პოპულარიზაცია;
· ისეთი მართვისა და კონტროლის პროგრამის დანერგვა, რომელიც შეაგროვებს ინფორმაციას, გააკეთებს ანალიზს და  მოახდენს ოპტიმალური ცვლილებების შეთავაზებას;
· სხვადასხვა ჯგუფების საზოგადოებრივ ტრანსპორტზე ხელმისაწვდომობის უზრუნველყოფა;
· ინტეგრირებული და ინტერმოდალური სატრანსპორტო სისტემის ხელშეწყობა.


4. ტექნიკური მოთხოვნები

პრეტენდენტის მიერ შემოთავაზებული სისტემა და ამ სისტემის ფუნქციონირებისათვის საჭირო აღჭურვილობა უნდა აკმაყოფილებდეს ამ თავში მოცემულ ტექნიკურ მოთხოვნებს:

4.1 გადახდების დამუშავების სქემა
გადახდების დამუშავების სისტემა EMVCo მიერ სერტიფიცირებული ვალიდატორის მეშვეობით საშუალებას უნდა იძლეოდეს უკონტაქტო ბარათებიდან თანხის ჩამოჭრა განხორციელდეს  TPPS საშუალებით. ტრანზაქციები განხორციელდება გადავადებული ავტორიზაციით, უარყოფითი ტრანზაქციის შემთხვევაში ჩამოჭრის მრავალჯერადი მცდელობებით; უარყოფითი ტრანზაქციის შემთხვევაში ბარათის ბლოკირებულთა სიაში შეყვანით და ანგარიშზე დადებითი ნაშთის გამოჩენისას ბლოკირებულთა სიიდან ავტომატური ამოღებით. აღნიშნული ტრანზაქციის სქემა კომპლექსურია და შეიძლება მოიცავდეს, მაგრამ არ შემოიფარგლებოდეს, ამ თავში აღწერილი გადახდის სქემით.

4.1.1 H2H ან VISA & MASTER CARD სპეციალური შეთანხმებით უკონტაქტო ბარათით გადახდის ტრანზაქციის პროცესი
· მგზავრი ადებს საბანკო უკონტაქტო ბარათს ვალიდატორს;
· ვალიდატორი ამოწმებს ბარათი ბლოკირებულთა სიაშია თუ არა;
· თუ ბარათი ბლოკირებულთა სიაშია, მაშინ ვალიდატორი შეტყობინებას გამოიტანს რომ ტრანზაქცია წარუმატებელია (მეტროში ტურნიკეტი არ გაიხსნება);
· თუ ბარათი არ არის ბლოკირებულთა სიაში, მაშინ ტრანზაქცია წარმატებულად გატარდება (მეტროში ტურნიკეტი გაიხსნება);
· ვალიდატორი აგზავნის მონაცემებს შუალედურ სერვერზე (Transport Pre-Processing System);
· შუალედურ სერვერზე TPPS-ში არსებული სატარიფო ჩანაწერების საფუძველზე გამოითვლება შესაბამისი ტარიფი;
· შუალედური სერვერი TPPS -ი აგზავნის შესაბამის ტარიფზე ავტორიზაციას ემიტენტ ბანკში;
· თუ მგზავრს არ აქვს თანხა ანგარიშზე, მაშინ ემიტენტი ბანკი აგზავნის უარყოფით შეტყობინებას TPPS-ში;
· TPPS-ს მგზავრს ამატებს ბლოკირებულთა სიაში და ინფორმაციას ანახლებს ყველა ვალიდატორში;
· იმ შემთხვევაში თუ თანხა არ არის მგზავრის ანგარიშზე გარკვეული პერიოდულობით, TPPS ხელახლა მიმართავს (დღეში რამდენჯერმე) ემიტენტ ბანკს თანხის ჩამოჭრისათვის, ანგარიშზე თანხის გამოჩენის შემთხვევაში ჩამოჭრის მას;
· იმ შემთხვევაში თუ მგზავრს აქვს თანხა ანგარიშზე, მოხდება თანხის ჩამოჭრა.

4.1.2 ბლოკირებულთა სიიდან ამორიცხვა
· ბარათის შევსების შემდგომ ინფორმაცია დადებითი ნაშთის თაობაზე დაუყოვნებლივ აისახება ბარათზე;
· ბარათის ვალიდატორზე მიდებისას ვალიდატორი აგზავნის ტრანზაქციას ემიტენტ ბანკში;
· ხელმისაწვდომი ნაშთის არსებობის შემთხვევაში, ხდება ძველი დავალიანების და ასევე ახალი თანხის ჩამოჭრა;
· შესაბამისად ეს ბარათი ამოირიცხება ბლოკირებულთა სიიდან;
· ბლოკირებულთა სია პერიოდულად ახლდება ყველა ვალიდატორში.

4.1.3 სატრანსპორტო უკონტაქტო ბარათით გადახდის ტრანზაქციის პროცესი
· მგზავრი ადებს სატრანსპორტო უკონტაქტო ბარათს ვალიდატორს;
· ვალიდატორი ამოწმებს ბარათზე ბალანსს;
· თუ ბალანსი დადებითია აჭრის თანხას და ატარებს მგზავრს;
· უარყოფითი ნაშთის შემთხვევაში არ ატარებს მგზავრს;
· დღის განმავლობაში რამდენჯერმე მოხდება ვალიდატორებიდან TPPS სერვერზე ინფორმაციის განახლება.

4.1.4 ერთჯერადი ბილეთით გადახდის ტრანზაქციის პროცესი
· მოძრავი შემადგენლობის მიღმა შეძენილი ბილეთი (ინტერნეტით ნაყიდი ბილეთი) წაიკითხება წამკითხველის მიერ მობილური ტელეფონის NFC უკონტაქტო წამკითხველით;
· თუ ბილეთი აქამდე არ ყოფილა გამოყენებული ტრანზაქცია წარმატებულად გატარდება (მეტროში ტურნიკეტი გაიხსნება);
·  ერთჯერადი გამოყენების შემდეგ ამ ბილეთის შემდგომი გამოყენება შეუძლებელი იქნება.

ვალიდატორებსა და ტურნიკეტებში ტრანზაქციის დამუშავების პერიოდი არ უნდა აღემატებოდეს 300-500 მილიწამს.
სისტემის მუშაობის ზოგადი გრაფიკული სქემა მოცემულია ინტერესთა გამოხატვის დოკუმენტის დანართი N1 სახით.

4.2 ბილეთები და გადახდის სისტემა
მომხმარებელს მაქსიმალური არჩევანის საშუალება უნდა ჰქონდეს, როგორც ბილეთის შეძენის, ასევე ბარათით გადახდის. შესაბამისი აპარატურა უნდა იყოს თანამედროვე, ქართულ, რუსულ და ინგლისურ ენაზე მომუშავე პროგრამით, მაქსიმალურად კომფორტული და ადვილად გამოყენებადი.

4.2.1 ბილეთის ტიპები
ბილეთის ან აბონემენტის (ასეთის არსებობის შემთხვევაში) შეძენა, ასევე ვადის, ნაშთის და სხვა დეტალების შემოწმება შესაძლებელი  უნდა იყოს  ინტერნეტით, მობილური ბანკინგით და სწრაფი გადახდის აპარატებით. ამ ეტაპზე არსებულ ბილეთების სატარიფო სისტემაში ცვლილება არ იგეგმება, თუმცა, ახალ სისტემას უნდა შეეძლოს მოთხოვნისამებრ, ნებისმიერი დიფერენცირებული გადახდის სისტემაზე ადაპტირება, რომელიც არ შემოიფარგლება ქვემოთ ჩამოთვლილით:
· ერთჯერადი (ავტობუსში შეძენისას ან NFC მეშვეობით);
· შეღავათიანი (სოციალური) მგზავრობის ბარათები;
· ულიმიტო აბონემენტი - 1, 3, 6 თვე;                                                
· დღიური ულიმიტო ბილეთი - 1, 3, 5 დღე;
· ჯერადი აბონემენტი -  10, 20, 30 მგზავრობისთვის.

4.2.2  ბილეთის შეძენის და შევსების საშუალებები
სისტემა ბილეთის შეძენის საშუალებების ფართო არჩევანს უნდა უზრუნველყოფდეს. ავტობუსებში (M3) ბილეთის შეძენის ძველი სისტემა მანამდე უნდა ფუნქციონირებდეს, სანამ ქვემოთ ჩამოთვლილი ალტერნატივების გამოყენება სრულად არ იქნება შესაძლებელი.

· სატრანსპორტო, ან საბანკო ბარათის ანგარიშის შევსების ფუნქციით აღჭურვილი სწრაფი გადახდის აპარატი გაჩერებებზე და ქუჩაში;
· ვალიდატორი ავტობუსებში, მათ შორის თითო ავტობუსში ერთი ვალიდატორი მონეტის (თეთრის) მიღების და ერთჯერადი ბილეთის შეძენის საშუალებით;
· ინტერნეტი, მობილურის აპლიკაცია;
· მომსახურე ბანკის ფილიალებში სწრაფი გადახდის აპარატების, ან ოპერატორის მეშვეობით;
· ინტეგრირებული სხვა მომსახურებასთან (სხვადასხვა კომპანიების მომსახურების შეძენასთან ერთად ერთჯერადი სამგზავრო ბილეთის შეძენა).

4.2.3  ბილეთის საკონტროლო სისტემა
ბილეთის საკონტროლო სისტემები მოიცავს ბილეთის შესაძენ, სავალიდაციო და კონტროლიორის სისტემას, რომლის მეშვეობითაც ბილეთის ვალიდურობა და სინამდვილე შეიძლება დადგინდეს. ბილეთის სავალიდაციო აპარატურა უნდა განთავსდეს ავტობუსებსა და მეტროს შესასვლელში, ხოლო საკონტროლო სისტემებით უნდა აღიჭურვონ კონტროლიორები. აპარატურის ოდენობა დამოკიდებულია შპს ,,თბილისის სატრანსპორტო კომპანიის’’ კონტროლიორთა ოდენობაზე. აპარატურა სრულად უნდა ფარავდეს ავტოპარკის და შესაბამისი კონტროლიორების და კონდუქტორების ინტერესთა გამოხატვის მომენტისთვის არსებულ რიცხოვნებას და პირდაპირ პროპორციულად იზრდებოდეს შპს „თბილისის სატრანსპორტო კომპანიის“ (ს/კ 202886788)  ავტობუსების (M3), მეტროს სადგურების და მისი შესასვლელების, კონტროლიორების და კონდუქტორების ოდენობის ზრდასთან ერთად. 

4.2.4  ვალიდაცია/ ვალიდატორი
· შესაძლებელი უნდა იყოს უკონტაქტო ბარათის და ერთჯერადი ბილეთის (NFC მობილური ხელსაწყოს მეშვეობით) წაკითხვა და ვალიდაცია;
· აჩვენებდეს ტრანზაქცია წარმატებით გატარდა თუ არა;
· სატრანსპორტო ბარათის შემთხვევაში აჩვენებდეს აბონემენტის ვადას და აქვს თუ არა შემდეგი მგზავრობისათვის საკმარისი ნაშთი.
· ვალიდატორი უნდა დამონტაჟდეს  ავტობუსის (M3) ყველა კართან, მიუხედავად ავტობუსის ტიპის, სიდიდის და კართა ოდენობის. მათ შორის  ავტობუსში ერთი ვალიდატორი აღჭურვილი უნდა იყოს მონეტების (თეთრის) მიღების და ბილეთის შეძენის ფუნქციით;
· ვალიდატორი სერტიფიცირებული უნდა იყოს EMVCo მიერ;
· ავტობუსის (M3) ვალიდატორი უნდა იყოს პორტატიული და ადვილად გამოცვლადი, იმისათვის რომ დაზიანების შემთხვევაში მოხდეს მისი შეცვლა ადგილზე, ავტობუსის ბაზაზე დაბრუნების გარეშე;
· ვალიდატორი უნდა იყოს ახალი (არ შეიძლება გამოყენებული იყოს არსებული ვალიდატორები, ან მათი ნაწილები) და შეძლებისდაგვარად უახლესი ტექნოლოგიების და აპარატურის გამოყენებით აწყობილი.

4.2.5 კონტროლი და ჯარიმები
· კონტროლიორის აპარატს ინტერნეტ კავშირის შეფერხების პირობებშიც უნდა შეეძლოს უკონტაქტო ბარათის წაკითხვა და უმოკლეს დროში ინფორმაციის გადამოწმება (TPPS ინფორმაციის დამუშავების ცენტრთან ან ავტობუსის ვალიდატორთან კავშირის საფუძველზე);
· კონტროლიორის აპარატს უნდა შეეძლოს სამოქალაქო რეესტრში პირის შესახებ ინფორმაციის გადამოწმება და საჯარიმო ქვითრის დაბეჭდვა. ამასთან, სასურველია ყველა ოპერაციას ასრულებდეს ერთი აპარატი (უკონტაქტო ბარათის წაკითხვა და ბილეთის შეძენის ფაქტის გადამოწმება, პირის იდენტიფიცირება მ.შ. სურათით, საჯარიმო ქვითრის ბეჭდვა). კონტროლიორის აღჭურვილობაში შედის აგრეთვე სამხრე კამერა, ჩაწერის ფუნქციით;
· კონდუქტორის აპარატს უნდა შეეძლოს უკონტაქტო ბარათის და ერთჯერადი NFC მეშვეობით შეძენილი ბილეთის წაკითხვა და ბილეთის შეძენის ფაქტის დადასტურება;
· ასევე სისტემას უნდა ჰქონდეს სხვადასხვა პროვაიდერის სწრაფი გადახდის აპარატებთან კავშირისა და ინფორმაციის მიმოცვლის საშუალება, რათა მომხმარებელს შეეძლოს ჯარიმის გადახდა სხვადასხვა პროვაიდერის სწრაფი გადახდის აპარატის და ინტერნეტის მეშვეობით.

4.2.6  გადახდის ფიზიკური საშუალებები
ქალაქ თბილისის საზოგადოებრივი ტრანსპორტის გადახდის საშუალებები მრავალფეროვანი უნდა იყოს და არ უნდა შემოიფარგლებოდეს ქვემოთ ჩამოთვლილით.
· უკონტაქტო საბანკო ბარათები;
· სატრანსპორტო ბარათები;
· სხვა უკონტაქტო ბარათები, რომელიც აღჭურვილია ინფორმაციის ციფრული მატარებლით და დამატებით შესაძლებელია სატრანსპორტო ბარათის დანიშნულებით გამოყენება;
· ნაღდი ფული  (თითო ავტობუსში თითო აპარატი მონეტის (თეთრის) მიღების ფუნქციით).

4.2.7  ვირტუალური საშუალებები;

· მობილური ტელეფონი NFC ფუნქციით, ასევე მსგავსი ფუნქციით აღჭურვილი საათებით, სამაჯურით და სხვა ხელსაწყოებით;
· ინტერნეტ ბილეთები (მობილური ტელეფონის NFC ფუნქციით).


4.2.8  ბილეთის სახეობა
ბილეთის სახეობები მრავალნაირია და შესაბამის აპარატურას უნდა ჰქონდეს ყოველი მათგანის მიღების, წაკითხვის და ვალიდაციის საშუალება.

· უკონტაქტო საბანკო ან სატრანსპორტო ბარათი.
· ბეჭდური ბილეთი (ავტობუსში შეძენისას).
· ვირტუალური ბილეთი:
· მობილური ტელეფონი NFC ფუნქციით, ასევე მსგავსი ფუნქციით აღჭურვილი საათები და სამაჯური და სხვა ხელსაწყოები;
· სხვადასხვა უკონტაქტო გონიერი ბარათის მეხსიერებაზე მოთავსებული ინფორმაცია.

4.3 M3 კატეგორიის ტრანსპორტის მართვისა და კონტროლის ცენტრი
კონტროლის, დისპეჩერიზაციის, ტრანსპორტის მდებარეობის და ტექნიკური მდგომარეობის სისტემა  გადახდების სისტემასთან უშუალო კავშირშია და მათ სრულ მოდერნიზაციას ითვალისწინებს. დისპეჩერიზაციის და კონტროლის სისტემები მაქსიმალურად მოქნილი და გონიერი უნდა იყოს იმისთვის, რომ ნაკლები ადამიანური რესურსის გამოყენებას საჭიროებდეს. სისტემა მუდმივ ანალიზს უნდა აკეთებდეს, აღრიცხავდეს ყველა მიმდინარე პროცესს და მოთხოვნისთანავე აგენერირებდეს ანგარიშებს. ანალიზის საფუძველზე იძლეოდეს რეკომენდაციას. სისტემას უნდა გააჩნდეს განსხვავებული წვდომის დონე სხვადასხვა პოზიციისათვის.

4.3.1 მძღოლის საინფორმაციო სისტემა/ბორტკომპიუტერი/ მძღოლის კონსოლი
ამ თავში აღწერილი მინიმალური მოთხოვნების გარდა სისტემა უნდა ითვალისწინებდეს არსებული ავტოპარკის (MAN მწარმოებლის ავტობუსების) შესაძლებლობებს და ბორტკომპიუტერის ან სხვა აღჭურვილობის ინფორმაცია სრულად სინქრონიზდებოდეს მასთან.
4.3.1.1 მარშრუტზე ინფორმაცია 
· განრიგი / ჩამორჩენის ან წინსწრების ჩვენება;
· იმავე მარშრუტზე წინა და შემდგომი ავტობუსების მდებარეობის ჩვენება;
· მარშრუტი, GPS რუკა;
· გაჩერების ელექტრო მონიტორთან რეალურ დროში კავშირი;
· ავტობუსის ელექტრო მონიტორზე ავტობუსის ნომრისა და მიმართულების წარწერის ავტომატური ჩვენება;

4.3.1.2 მოძრავი სატრანსპორტო საშუალების მოვლის კონტროლი ავტობუსის (M3) კომპიუტერთან მიერთებით, ან, სადაც საშუალება არ არის, გარკვეული მანძილის გავლის შემდგომ შეტყობინების ჩვენებით)
· სათადარიგო ნაწილების გამოცვლის დროის ჩვენება;
· ტექნიკური შემოწმების დროის ჩვენება;

4.3.1.3 შეტყობინებები 
· სადისპეჩეროდან საგანგებო შეტყობინებების მიღების საშუალება;
· სადისპეჩეროდან საინფორმაციო შეტყობინებების მიღების  საშუალება;
· ორმხრივი კომუნიკაციის საშუალება;
· საგანგაშო ღილაკის არსებობა (შესაძლებელია იყოს ეკრანზე, მუდმივად);

4.3.1.4 მძღოლის იდენტიფიცირება (პერსონალური სამსახურებრივი ბარათით)
მძღოლის სამუშაოზე გამოსვლა უნდა ფიქსირდებოდეს ბორტკომპიუტერით, სამსახურებრივი ბარათის დადებით ან სპეციალური კოდის შეყვანით.
· ნამუშევარი საათების დათვლა, შესვენების აღრიცხვა;                      
· ჩატარებული ტექნიკური სამუშაოების აღრიცხვა, ჩამტარებლის იდენტიფიცირებით (შემსრულებელი ტექნიკური პერსონალის ბარათით ან ელექტრონული ხელმოწერით)
· მძღოლის მიერ საგზაო მოძრაობის წესების დარღვევების, გაჩერების გამოტოვების, ან კარის არ გაღების აღრიცხვა მძღოლის პროფილში - საქმეში. მოძრავი საშუალების ტექნიკური აღჭურვილობის შესაძლებლობის ფარგლებში.

4.3.2 ადგილმდებარეობის დადგენის სისტემა - მოძრაობის კონტროლი 
· ბაზიდან გასვლის, შემოსვლის, შესვენების, მოძრაობის დაფიქსირება და ანალიზი;
· ავტობუსის ტექნიკური გამართულობის კონტროლი, სადაც ტექნიკურად შესაძლებელია ავტობუსის მწარმოებლის კომპიუტერიდან ინფორმაციის გამოყენებით, სადაც შეუძლებელია წინასწარ დაპროგრამებული დროის ან გარბენის მიხედვით;
· ავტობუსის ზუსტი მდებარეობის განსაზღვრა GPS;
· მძღოლის სამუშაო განრიგების ინფორმაცია;
· სიჩქარის გადაჭარბების, შესრულებული გაჩერებების, დარღვევების, დაგვიანების, ან აჩქარების კონტროლი, შუქნიშნის დაუმორჩილებლობის (შესაძლებლობის ფარგლებში) აღრიცხვა;
· ბაზიდან მარშრუტის დაწყების ლოკაციამდე მგზავრობის აღრიცხვა (ნულოვანი გარბენი);
· მძღოლების ჩანაცვლების აღრიცხვა;
· სამარშრუტო ხაზების ჩანაცვლების აღრიცხვა.

4.3.3 მართვისა და კონტროლის სისტემა
· ტრანსპორტის ადგილმდებარეობის, ჩამორჩენების, წინსწრების, ავტობუსის ტექნიკური მდგომარეობის (თუ მანქანა იძლევა საშუალებას) კონტროლის შესაძლებლობა;
· სტატისტიკის ავტომატური დამუშავების შესაძლებლობა და დღის სხვადასხვა პერიოდისათვის რეალური განრიგის რეკომენდება ყოველი მარშრუტისთვის;
· შეტყობინება სათადარიგო ნაწილების გამოცვლის შესახებ;
· განვლილი მანძილის კილომეტრაჟის დაფიქსირება;
· რეალურ დროში მძღოლის კომპიუტერიდან ინფორმაციის მიღება;
· განრიგების, მარშუტების, გაჩერების მონიტორის რეალურ დროში კორექტირება;
· მძღოლის ნამუშევარი საათების გამოთვლა;
· მძღოლის კონტროლის შესაძლებლობა, პერიოდული ანგარიშის გაკეთება (დაგვიანება, სიჩქარის გადაჭარბება, ტექნიკური მდგომარეობის კონტროლი);
· არასტანდარტულ სიტუაციაში ალტერნატიული მარშუტის გენერირება, დისპეჩერის თანხმობით რეალურ დროში შეცვლა გაჩერებებსა და ავტობუსებში;
· ავტობუსში  მგზავრთა ჩასხდომა გადმოსვლის რაოდენობის დათვლის შესაძლებლობა გადახდების ინფორმაციის ანალიზის საფუძველზე. საჭიროების შემთხვევაში, მგზავრთა დამთვლელი მოწყობილობის  შესაძლებლობა; 
· ავტობუსების შევსების მაჩვენებლის / გადავსების ჩვენება ავტობუსებში შესაბამისი აპარატურის არსებობის შემთხვევაში და გადახდების შესახებ ინფორმაციის დამუშავების საფუძველზე;
· ახალი მარშუტების შექმნის/ სისტემაში შეყვანის სიმარტივე;
· მგზავრთა ნაკადების მატების დროს დამატებითი შემადგენლობის გაშვების და განრიგის ცვლილების რეკომენდაციის ავტომატური შეტყობინების ჩვენება, ასევე ავტობუსის შესაბამისი ტევადობის რეკომენდირება;
· მეტროს სადისპეჩერო სისტემასთან რეალურ დროში სინქრონიზების საშუალება;
· სხვადასხვა მაკონტროლებელ სისტემებთან, შპს ,,თბილისის სატრანსპორტო კომპანიის“ (ს/კ 202886788) ადმინისტრაციასთან (დაფუძნების შემთხვევაში) და გადაუდებელი დახმარების მართვისათვის საკონტროლო ცენტრთან სინქრონიზაცია, საზოგადოებრივი ტრანსპორტის მოძრაობის კონტროლის მიზნით.
	
4.3.4 სტატისტიკა და ანგარიშები
სისტემას უნდა შეეძლოს სტატისტიკური ინფორმაციის მრავალ ჭრილში დახარისხება და ჰქონდეს ანგარიშგების დახვეწილი მოდული. ანგარიშგება უნდა იყოს მრავალთემატური და გათვალისწინებული სხვადასხვა წვდომის დონის მქონე მომხმარებლისათვის; მოიცავდეს, როგორც მგზავრთა ნაკადების, ასევე ტექნიკური მდგომარეობის ანგარიშგებას.
სისტემა მოთხოვნისამებრ, პერიოდების მითითებით უნდა აგენერირებდეს:
· თანამშრომელთა ნამუშევარი დროის ანგარიშს;
· განრიგების ცვლილებების შესახებ ანგარიშს;
· მძღოლების მიხედვით დაგვიანებებისა და აჩქარებების ანგარიშს;
· მძღოლების მიხედვით სიჩქარის გადაჭარბების და დარღვევების ანგარიშს;
· თითოეული მძღოლის ნამუშევარ საათებს, და შპს „თბილისის სატრანსპორტო კომპანიის“ (ს/კ 202886788) მიერ დადგენილი შინაგანაწესის დარღვევებს (რისი აღრიცხვის საშუალებასაც იძლევა M3 კატეგორიის სატრანსპორტო საშუალებების არსებული აღჭურვილობა);
· მძღოლების მიხედვით მარშუტიდან გადახვევების ანგარიშს;
· ჩასხდომა-გადმოსვლის ანგარიშს ავტობუსის გაჩერების და მარშუტის მითითებით (რომელიც შესაძლებელია დაითვალოს სპეციალური კამერებით ან/და მგზავრობის საფასურის გადახდისათვის გამოყენებული ბარათების ანალიზით (დღის სხვადასხვა მონაკვეთში საწყისი წერტილების გაანალიზებით და პერსონალური მარშრუტის დადგენით));
· დატვირთულობის ანგარიშს ავტობუსის ხაზის მიხედვით (დღის სხვადასხვა მონაკვეთში, შაბათ-კვირის, წლის სეზონების მიხედვით);
· მარშუტების მიხედვით რეალიზებული ბილეთების ანგარიშს ქვემოთ ჩამოთვლილი ინფორმაციის მითითებით:

· სრული ტარიფით მოსარგებლეთა ოდენობა;
· სხვადასხვა ფასდაკლებით მოსარგებლეთა ოდენობა;
· ჩასხდომის ადგილი;
· რეალური ჩასხდომის და ვალიდირებული ბილეთების შედარება (მოძრავი შემადგენლობის ტექნიკური შესაძლებლობის შემთხვევაში)

· საწვავის ხარჯვის და ხარჯების დათვლა მანქანაზე და მარშუტზე;
· მძღოლის ნამუშევარი საათები ავტომატურად ექსპორტირდებოდეს ხელფასის დათვლის პროგრამაში.

4.3.5 მართვისა და კონტროლის ცენტრის აღჭურვა 
სატრანსპორტო კომპანიის კონტროლის ცენტრი უნდა აღიჭურვოს კომპანიის მიერ, ამასთან, აღჭურვილობა ისეთი ტიპისა და ოდენობის უნდა იყოს რომ აღჭურვის დღიდან შეძლოს გამართულად მუშაობა. 
მათ შორის აღჭურვილობაში უნდა შედიოდეს:
· დისპეჩერის კომპიუტერი;
· თითო დისპეჩერის ადგილის სამი 24 დიუმიანი მონიტორით აღჭურვა;
· სადისპეჩეროს საერთო დარბაზის კედლის მონიტორით ან პროექტორით აღჭურვა ჯამური ინფორმაციის მონიტორინგისათვის;
· პროგრამის მოთხოვნებიდან გამომდინარე საჭირო კომუნიკაციის საშუალებებით აღჭურვა (რაცია, ტელეფონი, მობილური, მიკროფონი).

4.4 მომხმარებლის ინფორმაცია
ინფორმაცია მომხმარებლისთვის უნდა იყოს მაქსიმალურად ხელმისაწვდომი და რეალური. საინფორმაციო სისტემა მოიცავს როგორც ინტერნეტ, ასევე მობილურ აპლიკაციას გაჩერებებზე ელექტრონული და სტატიკური ინფორმაციის ერთობლიობას. ინფორმაცია გავრცელების ნებისმიერი საშუალებით ადვილად აღსაქმელი, გამოყენებადი და მინიმუმ სამენოვანი უნდა იყოს. ამასთან, მოძრავი ტრანსპორტის მდებარეობა და მოსვლის დრო უნდა იყოს მაქსიმალურად ზუსტი (გადაიანგარიშებოდეს დღის სხვადასხვა მონაკვეთში მოძრაობის განსხვავებული დატვირთულობის გათვალისწინებით).

4.4.1 გაჩერების ელექტრო მონიტორი
აუცილებელია არსებული ელექტრო მონიტორები ინტეგრირდეს ახალ სისტემასთან. და მიაწოდოს შესაბამისი ინფორმაცია. მონიტორებზე გამოსატან ძირითად ინფორმაციას უნდა წარმოადგენდეს ავტობუსის მოსვლის დრო, მარშრუტი და შეფერხების შემთხვევაში შესაბამისი გაფრთხილება.

4.4.2 ინფორმაცია ინტერნეტში და მობილურში (მომხმარებლის გვერდი) 
ინტერნეტ გვერდი და მობილური აპლიკაცია:
·  მუდმივად ახლდებოდეს, იყოს მაქსიმალურად ადვილად აღქმადი, მოსახმარი და მომხმარებლის ინტერესებზე გათვლილი;
· აჩვენებდეს ტრანსპორტის მოსვლის რეალურ დროს;
· ჰქონდეს მარშრუტის გეგმარების საშუალება, მგზავრობის ყველა მონაკვეთის მითითებით: ფეხით გასავლელი მანძილი, ლოდინის დრო, მგზავრობის დრო, გადაჯდომის დრო;
· მოიცავდეს მარშრუტების რუკას;
· უნდა იყოს  City mapper-ის მსგავსი მობილური აპლიკაცია.

4.5 სისტემის უსაფრთხოება და აღჭურვილობის მოთხოვნები
სისტემა მაქსიმალურად უსაფრთხო და დაცული უნდა იყოს. არაავტორიზებული შეღწევის და ინფორმაციის დაზიანების ან მითვისებისგან უნდა ჰქონდეს  შესაბამისი დაცვის საშუალებები. გაუთვალისწინებელი დაზიანების შემთხვევებში ინფორმაცია დუბლირებული უნდა იყოს და ინახებოდეს სათადარიგო ადგილზე, რომელიც მართვის ცენტრიდან მოშორებით, დაცულ ადგილას განთავსდება და კატასტროფების ან სხვა არასტანდარტულ შემთხვევაში შესაძლებელი იქნება სარეზერვო სისტემით შეუფერხებელი ოპერირება.
ასევე გამოყენებული უნდა იყოს ბარათებით გადახდის დამუშავების სისტემის უსაფრთხოების PCI DSS სტანდარტი. აღნიშნულ უსაფრთხოების სტანდარტთან შესაბამისობა მოთხოვნილი უნდა იყოს ყველა მონაწილის მიმართ, რომლის მიერ გაცემული ბარათითაც იქნება შესაძლებელი მგზავრობის ღირებულების გადახდა. 
აღჭურვილობის  მოთხოვნები:
· მორგებული უნდა იყოს საქართველოს კლიმატურ პირობებზე;
· უნდა იყოს მაღალი ხარისხის;
· უნდა ჰქონდეს ხანგრძლივი საექსპლუატაციო და საგარანტიო ვადია;
· უნდა იყოს ანტივანდალური;
· უნდა მოითხოვდეს მინიმალურ საექსპლუატაციო ხარჯს;
გადახდებთან დაკავშირებული ყველა სისტემა, აპარატი და გადახდის საშუალება სერტიფიცირებული უნდა იყოს EMVCo-ს მიერ.
5. მოთხოვნები დაინტერესებული პირების მიმართ

5.1 ინტერესთა გამოხატვაში მონაწილეობის მიღება შეუძლიათ რეზიდენტ საბანკო დაწესებულებებს, რომლებიც აკმაყოფილებენ ამ ინტერესთა გამოხატვის დოკუმენტით გათვალისწინებულ პირობებს და მზად არიან შეასრულონ ამავე დოკუმენტში მოცემული ვალდებულებები.
5.2 ინტერესთა გამოხატვის მონაწილეს და/ან მის კონტრაქტორს უნდა გააჩნდეს ინტერესთა გამოხატვაში აღწერილი პროცესების მსგავს გადახდებთან დაკავშირებული სისტემების შექმნის ან ოპერირების გამოცდილება.


6. წარსადგენი ინფორმაცია

6.1 განაცხადის თავფურცელი.
6.2 ამონაწერი სამეწარმეო რეესტრიდან.
6.3 იურიდიული პირის წესდების ნოტარიულად დამოწმებული ასლი.
6.4 განმცხადებელი კომპანიის რეზიუმე.
6.5 გამოცდილების აღწერა, რომელიც დაადასტურებს პრეტენდენტის ან პრეტენდენტის ქვეკონტრაქტორ(ებ)ის შესაძლებლობას, დააკმაყოფილოს ამავე დოკუმენტით (გამოცდილება) განსაზღვრული კრიტერიუმები. იმ შემთხვევაში, თუ პრეტენდენტის გამოცდილება ეყრდნობა ქვეკონტრაქტორების გამოცდილებას, დამატებით საჭიროა წარმოდგენილ იქნეს ინტერესთა გამოხატვაში მონაწილეობის მიღების მზადყოფნის დამადასტურებელი დოკუმენტი თითოეული ქვეკონტრაქტორისთვის. გამოცდილების აღწერას თან უნდა ახლდეს გამოცდილების დამადასტურებელი დოკუმენტები და ცნობები, ან სარეკომენდაციო წერილები (არსებობის შემთხვევაში).
6.6 ინტერესთა გამოხატვის მონაწილის გასული 3 (სამი) წლის  ფინანსური ანგარიშგება აუდიტური შეფასებით.
6.7 იმ აქციონერთა სათანადოდ დამოწმებული სია, რომლებიც ფლობენ პრეტენდენტის
წილის/აქციების 5 (ხუთი) პროცენტზე მეტს - არარეზიდენტი კომპანიის შემთხვევაში.
6.8 პროექტის განხორციელების კონცეფცია, სადაც ინტერესთა გამოხატვით მოთხოვნილ ყოველ პირობაზე პრეტენდენტმა უნდა წარადგინოს განხორციელების საშუალება, განსახორციელებელი ინვესტიციების ჩამონათვალი თითოეული მოდულის მიხედვით და დანერგვა/ განხორციელების ვადის მითითებით
6.9 პრეტენდენტმა, ინტერესთა გამოხატვაში მონაწილეობისას, უნდა წარადგინოს შესაბამისი კომპიუტერული პროგრამის სადემონსტრაციო ვერსია (ბმული შესაბამისი პაროლით) ან პროგრამის ყველა მოდულის ვიზუალის (ინტერფეისი) ესკიზები, ეკრანის სურათები (სქრინშოთები) და აღჭურვილობის ფოტო/ვიდეო მასალა ან ესკიზები. ასევე, კომისიის მოთხოვნისამებრ აღჭურვილობის რეალური ნიმუშები.
6.10 ინტერესთა გამოხატვაში  მონაწილეობის და აუქციონზე დაფიქსირებული პირობების შესასრულებლად საქართველოს ეროვნული ბანკის მიერ ლიცენზირებული საბანკო დაწესებულების მიერ გაცემული უპირობო, გამოუხმობი, საბანკო გარანტია 100,000 (ასი ათასი) ლარზე.
6.11 ინტერესთა გამოხატვის მეორე ეტაპით გათვალისწინებულ აუქციონში მონაწილეობაზე ნოტარიულად დამოწმებული მინდობილობა, რომელიც მონაწილე პირს უფლებას აძლევს კომპანიის სახელით მიიღოს აუქციონში მონაწილეობა.



7. განაცხადის წარდგენა

7.1 ინტერესთა გამოხატვის შესახებ განაცხადი და მე-6 თავში „წარსადგენი ინფორმაცია“ ჩამოთვლილი დოკუმენტები (ქართულ და ინგლისურ ენებზე) წარდგენილი უნდა იყოს ერთი ნაბეჭდი, ხელმოწერილი ორიგინალის და ერთი ელექტრონული ასლის (CD დისკზე ჩაწერილი PDF ფორმატში) სახით, რომელიც უნდა იყოს მოთავსებული დალუქულ კონვერტში წარწერით: „ქალაქ თბილისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის  გადახდის, საზოგადოებრივი ტრანსპორტის მართვის და კონტროლის სისტემის შექმნის ინტერესთა გამოხატვაში მონაწილეობის დოკუმენტაცია“, (პრეტენდენტი კომპანიის სახელი) და უნდა ჩაბარდეს შპს „თბილისის სატრანსპორტო კომპანიას“ (ს/კ 202886788) მისამართზე: ქ.თბილისი, ვაგზლის მოედანი № 2. ტელ: +995322935050. 2017 წლის  11 ივლისის 18:00 საათამდე. ნაბეჭდ ორიგინალსა და ელექტრონულ ასლს შორის შეუსაბამობის არსებობის შემთხვევაში, უპირატესობა მიენიჭება ნაბეჭდ ვერსიას.
7.2 [bookmark: _GoBack]განაცხადის ელექტრონული ვერსია (ქართულ და ინგლისურ ენებზე), თანდართულ დოკუმენტაციასთან ერთად, უნდა წარედგინოს შპს „თბილისის სატრანსპორტო კომპანიას“ (ს/კ 202886788) ელ. ფოსტის მეშვეობით info@metro.ge, 2017 წლის  11 ივლისის 18:00 საათამდე.
7.3 დოკუმენტაციის სისწორეზე პასუხისმგებლობა ეკისრება პრეტენდენტს.
7.4 პრეტენდენტებს შეუძლიათ წარმოადგინონ განცხადებები და მოითხოვონ განმარტებები ცალკეულ საკითხებზე 7.2 პუნქტში მითითებული ელექტრონული მისამართის მეშვეობით, არაუგვიანეს 2017 წლის 7 ივლისისა. 
7.5 იმ შემთხვევაში, თუკი პრეტენდენტი აუცილებლად წარმოსადგენ ინფორმაციას არ წარმოადგენს ინტერესთა გამოხატვის შესახებ განცხადის წარდგენისას, ან წარმოადგენს არასრულად, კომისია უფლებას იტოვებს ერთჯერადად მისცეს საბუთების დაზუსტების უფლება და განუსაზღვროს დაზუსტებული საბუთების წარმოდგენის ვადა არაუმეტეს  ერთი კვირისა. ვადის დარღვევით წარდგენილი განცხადება რჩება განუხილველი, რაზეც ქ. თბილისის მუნიციპალიტეტის მერია შესაბამის პირებს უგზავნის შეტყობინებას. 
7.6 განაცხადის თავფურცლის ნიმუში იხილეთ ინტერესთა გამოხატვის დანართი №3 -ის სახით


8. ინტერესთა გამოხატვის პირობები

8.1 კომპანიის შერჩევა დაგეგმილია ორ ეტაპად. პირველი ეტაპი- კონკურსი, მეორე ეტაპი-აუქციონი. 
8.2 პირველ ეტაპზე კომისია განიხილავს წარდგენილი წინადადებების ინტერესთა გამოხატვის პირობებთან შესაბამისობას. კომისია იკრიბება და მოთხოვნებთან შესაბამისობაზე დასკვნას ქ.თბილისის მუნიციპალიტეტის  მთავრობას მოსაწონებლად წარუდგენს ინტერესთა გამოხატვის განაცხადების მიღების ბოლო დღიდან 15 (თხუთმეტი) დღის განმავლობაში. 
8.3 მოთხოვნებთან შესაბამისობის დასკვნა საჯაროდ გამოქვეყნდება ქ.თბილისის მუნიციპალიტეტის  მთავრობაზე წარდგენის შემდგომ.
8.4 მეორე ეტაპზე- აუქციონზე გადადიან მხოლოდ ის კომპანიები, რომელთაც წარმოდგენილი აქვთ სრულყოფილი დოკუმენტაცია, აკმაყოფილებენ ამ ინტერესთა გამოხატვის მოთხოვნებს და მათ მიერ შემოთავაზებული პროგრამული უზრუნველყოფა შეესაბამება ამ ინტერესთა გამოხატვის დოკუმენტში აღწერილ ტექნიკურ მოთხოვნებს. მეორე ეტაპზე გადასულ პრეტენდენტებს შესაძლებლობა ექნებათ აუქციონის რეჟიმში გაზარდონ შპს „თბილისის სატრანსპორტო კომპანიისათვის“ (ს/კ 202886788) შესათავაზებელი თანხების ოდენობა. აუქციონი გაიმართება კონკურსის შედეგების ქ.თბილისის მუნიციპალიტეტის მთავრობისთვის წარდგენიდან ორი კვირის განმავლობაში. გამარჯვებული გამოვლინდება შემოთავაზებული თანხის მაქსიმალური სიდიდის მიხედვით. აუქციონში მონაწილეობის მიღება შეუძლია მხოლოდ იმ პრეტენდენტებს, რომელებიც დააკმაყოფილებენ პირველი ეტაპის მოთხოვნებს და დოკუმენტაციასთან ერთად წარმოდგენილი ექნებათ  შესაბამისი უპირობო, გამოუხმობი საბანკო გარანტია და აუქციონში მონაწილე პირის უფლებამოსილების თაობაზე სანოტარო წესით დამოწმებული მინდობილობა. 
8.5 აუქციონი გაიმართება დასწრებით, ვიდეო და აუდიო გადაღებით. აუქციონზე ყოველი ბიჯის დასადასტურებლად მონაწილეს მიეცემა არაუმეტეს 10 (ათი) წუთისა. 
8.6 აუქციონში გამარჯვებული გამოვლინდება აუქციონის დასრულებისთანავე. აუქციონის შედეგი ქ. თბილისის მუნიციპალიტეტის მთავრობას მოსაწონებლად წარედგინება და აუქციონში გამარჯვებულთან ხელშეკრულება გაფორმდება გამარჯვებულის გამოვლენიდან 1 (ერთი) თვის ვადაში.
8.7 აუქციონზე დაფიქსირებული თანხა გადაიხდება ხელშეკრულების ხელმოწერიდან ერთი თვის განმავლობაში შპს „თბილისის სატრანსპორტო კომპანიის“ (ს/კ 202886788) მიერ მითითებულ, მისივე საბანკო ანგარიშზე ჩარიცხვით და ხელშეკრულების ვალდებულების შეუსრულებლობის, ან გამარჯვებულის ბრალეულობით შეწყვეტის შემთხვევაში  გადახდილი თანხა რჩება მუნიციპალიტეტს.
8.8 კომისიამ შესაძლებელია მოითხოვოს სხვადასხვა უწყების დასკვნები და რეკომენდაციები, რომელიც დაერთვება სხდომის ოქმებს.
8.9 კომისიის გადაწყვეტილებით ამ თავში მითითებული კომისიის მოწვევის, გადაწყვეტილების მიღების, აუქციონის გამართვის, გამარჯვებულის გამოვლენის და შეთავაზების მიღების ვადები შესაძლებელია გაიზარდოს ჯამურად არაუმეტეს 10 კალენდარული დღით.


9. გამარჯვებულის გამოვლენის კრიტერიუმები

9.1 პირველ ეტაპზე გამარჯვებული კომპანიები გამოვლინდებიან წარდგენილი განაცხადების ანალიზის და მოთხოვნების დაკმაყოფილების საფუძველზე.
9.2 მეორე ეტაპზე გამარჯვებული გამოვლინდება შპს ,,თბილისის სატრანსპორტო კომპანიისათვის“ (ს/კ 202886788) შემოთავაზებული ერთჯერადი თანხის სიდიდის მიხედვით, აუქციონის პრინციპით. აუქციონი დაიწყება 10,000,000 (ათი მილიონი) ლარიდან, ბიჯი განისაზღვრება 100,000 (ასი ათასი) ლარით.


10. დამატებითი მოთხოვნები

10.1 ყოველ პრეტენდენტს შეუძლია წარადგინოს ერთი წინადადება.
10.2 წინადადებით პრეტენდენტმა უნდა წარადგინოს მაქსიმალურად დეტალური ხარჯთაღრიცხვა, თუ რომელ სისტემაში და რა სახის ტექნიკაში რა ოდენობის თანხის ინვესტირებას აპირებს. ამასთან ეს ინფორმაცია მოითხოვება მხოლოდ ინფორმაციის სახით და არ ექვემდებარება ინტერესთა გამოხატვის გამომცხადებელი მხარის მხრიდან მონიტორინგს.


11. გამოსაყენებელი სამართალი და დავების გადაწყვეტა

ინტერესთა გამოხატვის შესახებ განაცხადი და დოკუმენტების წარდგენა, აგრეთვე აღნიშნულ ინტერესთა გამოხატვასთან დაკავშირებული ნებისმიერი დავა რეგულირდება საქართველოს კანონმდებლობით.






12.  კომპანიის ვალდებულებები

პროექტის მასშტაბურობიდან და სისტემის სრული განახლების საჭიროებიდან გამომდინარე  კომპანიას დაეკისრება ინტერესთა გამოხატვის  დოკუმენტით განსაზღვრული ვალდებულებები, რაც განსაზღვრულ პერიოდში საინვესტიციო ვალდებულების შესრულებას და ხელშეკრულების მთელ პერიოდზე სისტემის ექსპლუატაციის, განახლების, გაფართოვების და თანამედროვე მოთხოვნებთან შესაბამისობის ხარჯების გაღებას გულისხმობს.

12.1 თანამშრომლობა სხვა საფინანსო ინსტიტუტებთან 
12.1.1 ემიტენტი ბანკის მიერ ექვაიერერი ბანკისათვის გადასახდელი ტრანზაქციის ღირებულების ფარგლებში რომელიც განსაზღვრულია ორი თეთრით (0.02 ლარი) თითოეულ ტრანზაქციაზე  ყველა მსურველ რეზიდენტ საბაკო დაწესებულებას საშუალებას მისცემს ჩაერთოს საზოგადოებრივ ტრანსპორტში გადახდის სისტემაში, ამასთან გამარჯვებულ ბანკს ენიჭება უფლება აირჩიოს თუ რომელი სისტემით (H2H, VISA/MASTERCARD სპეციალური შეთანხმებით, სხვა) განახორციელოს რეზიდენტი ბანკების ტრანზაქციების დამუშავება.
12.1.2 კომპანიამ და არსებულმა მომსახურების გამწევმა კომპანიამ (განსხვავებულის შემთხვევაში) მაქსიმალურად ითანამშრომლონ გარდამავალ პერიოდში შესაძლო შეფერხებების გამოსარიცხად.
12.1.3 კომპანიამ უნდა მიიღოს და მოემსახუროს უცხოური ბანკების მიერ ემიტირებულ VISA/MASTERCARD ბარათებს, VISA/MASTERCARD-მიერ დადგენილი სპეციალური ტრანზაქციის საკომისიოს ფარგლებში.

12.2 კომპანიის ვალდებულებას წარმოადგენს:
12.2.1 მომხმარებლის საინფორმაციო, დისპეჩერიზაციის, საკონტროლო და სხვა უშუალოდ დაკავშირებული სისტემის შექმნა, ასევე საჭირო აპარატურის (ვალიდატორის, კონტროლიორის და კონდუქტორის აპარატურის, ბორტკომპიუტერის, ბარათის შევსების ფუნქციით აღჭურვილი სწრაფი გადახდის აპარატების) შეძენა-განთავსება და ხელშეკრულების პერიოდით ოპერირება;
12.2.2 შესაბამისი სერვერების, ინფორმაციის მატარებლების, გადამცემების და სხვა უშუალოდ დაკავშირებული სისტემების შეძენა და დანერგვა (სისტემის გამართულად მუშაობის უზრუნველსაყოფად);
12.2.3 სატრანსპორტო ბარათის შევსების ფუნქციის მქონე მინიმუმ 450 (ოთხას ორმოცდაათი) სწრაფი გადახდის აპარატის   განთავსდება თბილისის მუნიციპალიტეტის ტერიტორიაზე არსებულ ყველა მეტროს სადგურში და ავტობუსების გაჩერებების მიმდებარედ.
12.2.4 სატრანსპორტო ბარათის შევსების ფუნქციით აღჭურვილი სწრაფი გადახდის აპარატების ავტობუსების გაჩერებების მიმდებარედ განთავსება, არაუმეტეს 30 (ოცდაათი) მეტრის დაშორებისა, მათ შორის ავტობუსის ბოლო გაჩერებებზე. სატრანსპორტო ბარათის შევსების ფუნქციით აღჭურვილი სწრაფი გადახდის აპარატების განსათავსებლად, ავტობუსის გაჩერებაზე მდებარე მგზავრთა ელექტრო საინფორმაციო მონიტორთან მუნიციპალიტეტის კუთვნილი ტერიტორია კომპანიას გადაეცემა უსასყიდლოდ. ამასთან ქ. თბილისის მუნიციპალიტეტის მერია უფლებას იტოვებს, კომპანიას მოსთხოვოს დამატებით არაუმეტეს 50 (ორმოცდაათი) სატრანსპორტო ბარათის შევსების ფუნქციით აღჭურვილი სწრაფი გადახდის აპარატის განთავსება, მის მიერ მითითებულ ადგილებში.
12.2.5 ზემოთ ჩამოთვლილ სწრაფი გადახდის აპარატებში ბილეთის შეძენის და სატრანსპორტო ბარათის, ან საბანკო ბარათის ბალანსის შევსების განხორციელება  მომხმარებლისათვის მომსახურების ტარიფის გარეშე.
12.2.6 მოძრავი საქალაქო ტრანსპორტის ყოველ კარზე თითო ვალიდატორის დამონტაჟება, მათ შორის, ერთ ავტობუსში ერთი ვალიდატორი მონეტით (თეთრით) ბილეთის შეძენის ფუნქციით.
12.2.7 პირველი საბანკო, ან  შეღავათით მოსარგებლე კატეგორიის სამგზავრო ბარათის უფასოდ დაამზადება, ან  არსებული სახელობითი სატრანსპორტო ბარათების ახალ სისტემაში მიგრაციის უზრუნველყოფა. 
12.2.8 კონტროლიორების და კონდუქტორების აღჭურვა თანამედროვე სისტემებით და აპარატურით, (ინტერესთა გამოხატვის დოკუმენტის დანართი N2-ში მითითებული არსებული ოდენობის გათვალისწინებით, თითოზე თითო აპარატი) და ამ სისტემის და აპარატურის მუდმივი განახლება.
12.2.9 შპს ,,თბილისის სატრანსპორტო კომპანია“ (ს/კ 202886788) კონტროლის ცენტრის (სადისპეჩერო) აღჭურვა: თითო დისპეჩერზე სამი 24 დიუმიანი მონიტორით და კომპიუტერით. ასევე, საერთო დარბაზის აღჭურვა დიდი მონიტორით(ან ალტერნატიული საშუალებით ჯამური ინფორმაციის ვიზუალიზაციისათვის) და შესაბამისი სერვერით.
12.2.10 ინტერნეტით, მობილური ბანკინგით და სხვა ზემოთ ჩამოთვლილი საშუალებებით ბილეთის შეძენის სისტემის შექმნა.
12.2.11 ახალ სისტემაზე გადასვლის მედია კამპანიის (მათ შორის სატელევიზიო კამპანიის) დაფინანსება, ახალი წესებისა და გამოყენების დეტალების გასაცნობად. 
12.2.12 ქალაქ თბილისის მუნიციპალიტეტის მერიის ტრანსპორტის საქალაქო სამსახურის და შპს ,,თბილისის სატრანსპორტო კომპანიის“ (ს/კ 202886788) თანამშრომელთა  მომზადება შესაბამისი პროგრამული უზრუნველყოფის მოხმარებაში;
12.2.13 ორივე ეტაპით გათვალისწინებული სისტემების დანერგვა ხელშეკრულების გაფორმებიდან 6-12 თვის განმავლობაში;
12.2.14 მობილური-ტექნიკური ჯგუფების შექმნა, რომლებიც განთავსდებიან 10 (ათი) ლოკაციაზე და გადახდების, ან საკონტროლო სისტემის დაზიანების შემთხვევაში ავტობუსის ბაზაზე დაბრუნების გარეშე, ადგილზე შეძლებენ ტექნიკური პრობლემების ოპერატიულ აღმოფხვრას. 
12.2.15 ხელშეკრულების მოქმედების პერიოდში, საზოგადოებრივ ტრანსპორტში გადახდის სისტემების ან მისი ცალკეული შემადგენლის ან გადახდის სისტემასთან დაკავშირებული აღჭურვილობის ან გადახდის საშუალებებთან დაკავშირებული უახლესი გამოგონებების და მათი მსოფლიო წამყვან ქვეყნებში დანერგვის შემთხვევაში, ასევე საკანონმდებლო ცვლილებებით გამოწვეული აუცილებელი ცვლილებების საჭიროებისას ქ.თბილისის მუნიციპალიტეტის მერიის მოთხოვნით, კომპანია ვალდებულია, მოახდინოს არსებული სისტემის მოდიფიცირება. ამასთან მოდიფიცირების ხარჯები არ უნდა აღემატებოდეს თავდაპირველი ინვესტიციის 3% (სამ პროცენტს). თავდაპირველი ინვესტიციის მოცულობად აიღება ინტერესთა გამოხატვის განაცხადში დაფიქსირებული თანხა.

12.3 კომპანიის სახელშეკრულებო პირობები
12.3.1 კომპანიასთან გაფორმდება ხელშეკრულება, რომელიც დაეფუძნება ამ ინტერესთა გამოხატვის პირობებს, სადაც დეტალურად  იქნება ჩამოყალიბებული ხელშემკვრელი მხარეების უფლება-მოვალეობები.
12.3.2 ხელშეკრულების მოქმედების პერიოდის გასვლის შემდგომ, ახალი გამარჯვებულის არსებობისას, ქალაქ თბილისის მუნიციპალიტეტის მერიის მოთხოვნით კომპანია ვალდებულია, თავისი ხარჯებით მოახდინოს ძველი სისტემის, ან აპარატურის დემონტაჟი.
12.3.3 ხელშეკრულების მოქმედების პერიოდის გასვლის შემდგომ, ახალი გამარჯვებულის არსებობისას, კომპანია ვალდებულია ითანამშრომლოს ახალ კომპანიასთან სისტემების ჩანაცვლების და მიგრაციის პერიოდში შესაძლო შეფერხებების თავიდან ასაცილებლად და მომხმარებლისათვის მაქსიმალური კომფორტის შესაქმნელად.
12.3.4 ხელშეკრულების მოქმედების პერიოდის გასვლის შემდგომ, ახალი გამარჯვებულის არსებობისას, კომპანია ვალდებულია ახალ ოპერატორ კომპანიას გაუზიაროს მომხმარებლის საკუთრებაში არსებული სატრანსპორტო ბარათების და სოციალური ბარათების შესაბამისი გასაღები, რომლის მეშვეობითაც შესაძლებელი იქნება მომხმარებლის საკუთრებაში არსებული სატრანსპორტო ბარათების ახალ სისტემაში მიგრაცია, ან უზრუნველყოს აღნიშნული სატრანსპორტო და სოციალური ბარათების სხვა მექანიზმის გამოყენებით უმტკივნეულო მიგრაცია.
12.3.5 კომპანიას პროგრამის შემქმნელი კონტრაქტორი კომპანიისაგან უნდა ჰქონდეს ინტერესთა გამოხატვით გათვალისწინებულ ვადაზე მომსახურების და სისტემის განახლების საგარანტიო მომსახურების პირობა.
12.3.6 აპარატურის ან სისტემის  კომპანიის მიზეზით გაუმართაობის გამო მთლიანი სისტემის, ან მოძრავი შემადგენლობის ნაწილის ექსპლუატაციის შეუძლებლობის შემთხვევაში, კომპანია დაექვემდებარება მასთან გაფორმებული ხელშეკრულებით გათვალისწინებულ სანქციის შეფარდებას.
12.3.7 კომპანიას დაეკისრება სოლიდური ჯარიმები, იმ შემთხვევაში, თუ ხელშეკრულების მოქმედების პერიოდში, გაუმართაობის გამო, ერთდროულად არ იმუშავებს გაჩერებებზე და მის მიმდებარედ დამონტაჟებული (ამ ინტერესთა გამოხატვის დავალების  მე-2 მუხლში მითითებული სწრაფი გადახდის აპარატების მინიმალური ოდენობის) ბილეთის შეძენის ფუნქციით და ბარათის შევსების ფუნქციით აღჭურვილი სწრაფი გადახდის აპარატების 5% -ზე მეტი. ამასთან, ცალკეული აპარატების მწყობრიდან გამოსვლის შემთხვევაში, კომპანია ვალდებულია დაუყოვნებლივ შეაკეთოს დაზიანებული აპარატურა. ამგვარი ჯარიმების ოდენობა დაკონკრეტდება ხელშეკრულებით.
12.3.8 კომპანია ვალდებულია პროგრამული უზრუნველყოფის შექმნისა და/ან მოდიფიკაციის დროს გაითვალისწინოს ევროპის რეკონსტრუქციისა და განვითარების ბანკის მიერ დაფინანსებული „ქალაქ თბილისში საზოგადოებრივი ტრანსპორტის ახალი სამარშრუტო სქემის შემუშავებისა და მოსახლეობის სამგზავრო ტრანსპორტით გადაყვანისას, ელექტრონული გადახდის გაუმჯობესებული სისტემის დანერგვის“ კვლევების შედეგები და რეკომენდაციები კვლევის დასრულებისთანავე.
12.3.9 შექმნილი პროგრამის ტესტირებას და მიღება-ჩაბარებას მოახდენს ინსპექტირების ჯგუფი, რომელიც დაკომპლექტებული იქნება ქალაქ თბილისის მუნიციპალიტეტის მერიის, შპს ,,თბილისის სატრანსპორტო კომპანიის“ (ს/კ 202886788) და სხვა მოწვეული სპეციალისტებისაგან.
12.3.10 კომპანიამ საკუთარი დაანგარიშების საფუძველზე და პირადი რისკით დანერგოს ჯერადი და ვადიანი აბონემენტები, რომელიც მომხმარებლისათვის ერთჯერად სამგზავრო ბილეთზე მეტად მოსახერხებელი იქნება და  სისტემაში ჩართულ სხვა ბანკებს საშუალებას მისცეს შეუზღუდავად დანერგონ იგივე ტიპის აბონემენტები. ამასთან, ბანკების მიერ გამოშვებული ვადიანი თუ სხვა ტიპის აბონემენტით სარგებლობისას შპს ,,თბილისის სატრანსპორტო კომპანია“ (ს/კ 202886788) მიიღებს აბონემენტის მოქმედების პერიოდში სატრანსპორტო კომპანიის მიერ დაწესებულ ერთჯერადი მგზავრობის საფასურს სრულად. 

არსებული გადახდის სისტემა და სატრანსპორტო ინფრასტრუქტურა
საზოგადოებრივ ტრანსპორტში არსებული გადახდის სისტემა
ავტობუსები (M3 კატეგორია)
ქალაქ თბილისის მუნიციპალიტეტის ავტობუსებში ამჟამად მგზავრობის საფასურის გადახდა ხორციელდება, როგორც ნაღდი ფულით, ასევე უკონტაქტო სატრანსპორტო და გარკვეული ტიპის საქართველოს ბანკის პლასტიკური ბარათებით. ძველ ავტობუსებში დამონტაჟებულია ორ-ორი ტერმინალი როგორც ბარათით, ასევე ნაღდი ფულით ანგარიშსწორებისათვის. ახალ ავტობუსებში დამონტაჟებულია სამ-სამი ტერმინალი, აქედან ორი ოპერირებს მხოლოდ ბარათებით, ერთი კი-დამატებით ნაღდი ფულით. ტერმინალი არ იძლევა ქაღალდის ბილეთს, ის წერს ბარათზე ელექტრონულად გადახდის ტრანზაქციას. ნაღდი ფულის ტერმინალი, კი იძლევა ქაღალდის ბილეთს.
გადახდები ხორციელდება ოფ-ლაინ რეჟიმში, ტრანზაქციები სრულდება ბარათიდან. ამასთან, გადახდის ტრანზაქციების გაგზავნა ხდება სერვერზე გარკვეული პერიოდულობით.
სერვერიდან კი ხდება იმ ბარათების სიის ჩამოტვირთვა, რომელზეც საკმარისი ნაშთი არ არის და ხდება ტერმინალის პროგრამის განახლება.

მეტროსადგური
თბილისის მეტროს და საბაგირო სადგურებზე დამონტაჟებულია ტურნიკეტები უკონტაქტო ბარათების წამკითხავი მოწყობილობით, ნაღდი ფულის მიღების ფუნქციის გარეშე. სისტემა  მუშაობს ოფ-ლაინ, სერვერზე ტრანზაქციების პერიოდული (რამოდენიმე წუთში ერთხელ) გადაცემით.

ანგარიშსწორება
ტრანზაქციების გატარებას და შესაბამისი კომპანიებისათვის შემდგომ ანგარიშსწორებას ახორციელებს კომპანია მს+.


სატრანსპორტო ინფრასტრუქტურა
მოძრავი შემადგენლობა
ბოგდანი A 092, 	2 კარით -			524 ერთეული; 
ბოგდანი A 144.5,	3 კარით -			148 ერთეული; 
მერსედეს ბენც 0345,	3 კარით - 			5 ერთეული; 
MAN Lion’s City, 	3 კარით - 			143 ერთეული;
სულ:			1936 კარი			820 ერთეული;
საკონტროლო სისტემები
სალაროს აპარატები/ვალიდატორი			1405 ერთეული;
კონტროლიორის ოდენობა	85 პერსონა (უახლოეს მომავალში გაიზრდება მინიმუმ 400 მდე);
კონდუქტორების ოდენობა				914 პერსონა;
ჰუავეის მობილური (კონტროლიორის სკანერი) - 	35 ცალი;
კონტროლიორის კამერა - 				104 ცალი;
კონტროლიორის პადი - 				165 ცალი;
კონტროლიორის პრინტერი - 			157 ცალი;
ავტობუსების ცენტრალური სადისპეჩერო- 	20 კომპიუტერი;
ავტობუსების ცენტრალური სადისპეჩერო- 	20 IP ტელეფონი, Communicator, სერვერი
გაჩერებები
თბილისში გაჩერებების ოდენობა -			2084 გაჩერება
გაჩერებაზე მოქმედი ელ. ტაბლო - 			1140 ტაბლო
სავალდებულო გაჩერება -				1846 გაჩერება
მოთხოვნითი გაჩერება - 				238 გაჩერება
გაჩერება მოსაცდელით -				685 მოსაცდელი (300 ახალი)
სხვა რაოდენობრივი ინფორმაცია
ემიტირებული სატრანსპორტო ბარათები- 				2,000,000 ცალი
ემიტირებული სახელობითი ბარათი (შეღავათიანი) - 		685,275 ცალი
2016 წელს მეტროთი გადაყვანილი მგზავრთა ოდენობა- 		105,429,216 მგზავრი 
2016 წელს ავტობუსით (M3) გადაყვანილი მგზავრთა ოდენობა- 	121,139,655 მგზავრი
მეტროს სადგურების ოდენობა- 					22 სადგური
მეტროში ტურნიკეტების ოდენობა- 				             135 ტურნიკეტი


















ინტერესთა გამოხატვის დოკუმენტის დანართი №3

განაცხადის თავფურცელი
	განმცხადებელი კომპანია
	

	მისამართი
	



წარსადგენი დოკუმენტები
1. განაცხადის თავფურცელი.
2. ამონაწერი სამეწარმეო რეესტრიდან.
3. იურიდიული პირის წესდების ნოტარიულად დამოწმებული ასლი.

4. განმცხადებელი კომპანიის რეზიუმე.

5. გამოცდილების აღწერა, რომელიც დაადასტურებს პრეტენდენტის ან პრეტენდენტის ქვეკონტრაქტორ(ებ)ის შესაძლებლობას, დააკმაყოფილოს ამავე დოკუმენტით  განსაზღვრული კრიტერიუმები. იმ შემთხვევაში, თუ პრეტენდენტის გამოცდილება ეყრდნობა ქვეკონტრაქტორების გამოცდილებას, დამატებით საჭიროა წარმოდგენილ იქნეს კონკურსში მონაწილეობის მიღების მზადყოფნის დამადასტურებელი დოკუმენტი თითოეული ქვეკონტრაქტორისთვის. გამოცდილების აღწერას თან უნდა ახლდეს გამოცდილების დამადასტურებელი დოკუმენტები და ცნობები, ან სარეკომენდაციო წერილები (არსებობის შემთხვევაში).

6. ინტერესთა გამოხატვის მონაწილის გასული 3 (სამი) წლის  ფინანსური ანგარიშგება აუდიტური შეფასებით.

7. იმ აქციონერთა სათანადოდ დამოწმებული სია, რომლებიც ფლობენ პრეტენდენტის წილის/აქციების 5 (ხუთი) პროცენტზე მეტს- არარეზიდენტი კომპანიის შემთხვევაში.
8. პროექტის განხორციელების კონცეფცია, სადაც ინტერესთა გამოხატვით მოთხოვნილ ყოველ პირობაზე პრეტენდენტმა უნდა წარადგინოს განხორციელების საშუალება, განსახორციელებელი ინვესტიციების ჩამონათვალი თითოეული მოდულის მიხედვით და დანერგვა/ განხორციელების ვადის მითითებით.
9.პრეტენდენტმა, ინტერესთა გამოხატვაში მონაწილეობისას უნდა წარმოადგინოს შესაბამისი კომპიუტერული პროგრამის სადემონსტრაციო ვერსია (ბმული შესაბამისი პაროლით) ან პროგრამის ყველა მოდულის ვიზუალის (ინტერფეისი) ესკიზები, ეკრანის სურათები (სქრინშოთები) და აღჭურვილობის ფოტო/ვიდეო მასალა ან ესკიზები. ასევე, კომისიის მოთხოვნისამებრ აღჭურვილობის რეალური ნიმუშები.
10. ინტერესთა გამოხატვაში მონაწილეობის და აუქციონზე დაფიქსირებული პირობების შესასრულებლად საქართველოს ეროვნული ბანკის მიერ ლიცენზირებული საბანკო დაწესებულების მიერ გაცემული უპირობო, გამოუხმობი, საბანკო გარანტია 100,000 (ასი ათასი) ლარზე.


შემოთავაზება
	კომპიუტერული პროგრამების ქვეკონტრაქტორი კომპანია
	 

	გადახდების აღჭურვილობის ქვეკონტრაქტორი კომპანია
	 

	სხვა აღჭურვილობის ქვეკონტრაქტორი კომპანია
	 

	სხვა ქვეკონტაქტორი კომპანია (არსებობის შემთხვევაში)
	 



	1
	ჯამური ინვესტიციების ოდენობა პროგრამებში (აშშ დოლარში) 
	 

	1.1
	გადახდების სისტემა
	 

	1.2
	სადისპეჩერიზაციო სისტემა
	 

	1.3
	ანალიტიკური მოდული
	 

	1.4
	მომხმარებლის საინფორმაციო გადაწყვეტები/ სისტემები
	 

	1.5
	სხვა
	 

	
	
	

	2
	ჯამური ინვესტიციების ოდენობა აღჭურვილობაში (აშშ დოლარში)
	 

	2.1
	ავტობუსის ვალიდატორი
	 

	2.2
	მეტროს ტურნიკეტის ვალიდაციის აპარატი
	 

	2.3
	საკონტროლო/ სადისპეჩერო ცენტრის აღჭურვა
	 

	2.4
	კონტროლიორ/კონდუქტორის აპარატურა
	 

	2.5
	ბორტკომპიუტერი - მძღოლის კონსოლი
	 

	2.6
	სხვა
	 



	3
	სულ ჯამური ინვესტიცია 
	 




განმცხადებელის ხელმოწერა     --------------------------------------------------------- 

თარიღი   ____________

                                                                                                               ბეჭედი












დანართი №2


ქალაქ თბილისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის გადახდის, საზოგადოებრივი ტრანსპორტის მართვის და კონტროლის სისტემის შექმნის მიზნით ინტერესთა გამოხატვის თაობაზე წარდგენილ განაცხადთა შემსწავლელი კომისიის  საქმიანობის წესი

მუხლი 1. ზოგადი დებულებანი 
1. ინტერესთა გამოხატვაში გამარჯვებულს ავლენს ამ განკარგულებით შექმნილი, ქალაქ თბილისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის გადახდის, საზოგადოებრივი ტრანსპორტის მართვის და კონტროლის სისტემის შექმნის მიზნით ინტერესთა გამოხატვის თაობაზე წარდგენილ განაცხადთა შემსწავლელი კომისია (შემდგომში-კომისია).
2. კომისია თავის საქმიანობაში ხელმძღვანელობს საქართველოს საკანონმდებლო და კანონქვემდებარე ნორმატიული აქტებით, ქალაქ თბილისის მუნიციპალიტეტის საკრებულოს სამართლებრივი აქტებით, ამ განკარგულებით, ინტერესთა გამოხატვის დოკუმენტით და ამ წესით. 
3. კომისიის სტრუქტურა, უფლებამოსილება და საქმიანობის ფორმა განისაზღვრება ამ წესით. 4. მოთხოვნები ინტერესთა გამოხატვაში დაინტერესებული პირ(ებ)ის მიმართ, ინტერესთა გამოხატვის თაობაზე განაცხადის წარდგენის პირობები, გამარჯვებულის გამოვლენის კრიტერიუმები, ქალაქ თბილისის მუნიციპალიტეტის მერიისა და შპს „თბილისის სატრანსპორტო კომპანიის“ (ს/კ 202886788) უფლებები და ვალდებულებები მოცემულია ინტერესთა გამოხატვის დოკუმენტში. 


მუხლი 2. კომისიის ძირითადი ამოცანები 
1.კომისიის ძირითადი ამოცანებია ქალაქ თბილისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის გადახდისა და საზოგადეობრივი ტრანსპორტის კონტროლის სისტემის შექმნის ინტერესთა გამოხატვის თაობაზე წარდგენილ განაცხადთა შესწავლა, განხილვა და წარდგენილ განაცხადთა შეფასების შედეგად ინტერესთა გამოხატვის მეორე ეტაპზე გადასაყვან პრეტენდენტის გამოვლენა და მეორე ეტაპზე გამარჯვებულის გამოვლენა.

მუხლი 3. კომისიის უფლებამოსილება 
კომისია უფლებამოსილია: 
ა) კანონმდებლობით დადგენილი წესით, თავისი კომპეტენციის ფარგლებში, გამოითხოვოს და მიიღოს კომისიის საქმიანობისთვის საჭირო დოკუმენტები, ცნობები და სხვა მონაცემები; 
ბ) დამსწრე წევრთა ხმების უმრავლესობით მოიწვიოს ექსპერტები და სხვა პირები სათანადო რეკომენდაციების მიღების მიზნით; 
გ) პრეტენდენტის მიერ წარდგენილ განაცხადთან დაკავშირებით მოითხოვოს დაზუსტება ან დამატებითი დოკუმენტაცია; 
დ) დისკვალიფიკაცია მისცეს ნებისმიერ იმ პრეტენდენტს, რომლის განაცხადი ინტერესთა გამოხატვაზე არ შეესაბამება ინტერესთა გამოხატვის დოკუმენტით განსაზღვრულ ინსტრუქციებს; 
ე) მოახდინოს ნებისმიერი იმ პრეტენდენტის დისკვალიფიკაცია, რომელიც ინტერესთა გამოხატვაზე განაცხადით წარადგენს არასწორ ინფორმაციას.
ვ) განახორციელოს საქართველოს კანონმდებლობით, ამ წესითა და ინტერესთა გამოხატვის დოკუმენტით გათვალისწინებული სხვა უფლებამოსილებები. 

მუხლი 4. კომისიის სტრუქტურა 
1. კომისიის თავმჯდომარე: 
ა) ხელმძღვანელობს კომისიის საქმიანობას; 
ბ) განსაზღვრავს კომისიის სხდომის დღის წესრიგს;
 გ) იწვევს და წარმართავს კომისიის სხდომებს. 
2. კომისიის თავმჯდომარის მოადგილე ასრულებს კომისიის თავმჯდომარის უფლებამოსილებას კომისიის თავმჯდომარის არყოფნისას, ხოლო მისი არყოფნის შემთხვევაში - კომისიის თავმჯდომარის დავალებით – კომისიის ერთ-ერთი წევრი. 
3. კომისიის მდივანი: 
ა) კომისიის მდივანს წევრთა ხმათა უმრავლეობით ირჩევს კომისია;
ბ) უზრუნველყოფს კომისიის სხდომის გამართვის ორგანიზებას; 
გ) პასუხისმგებელია კომისიის სხდომის ოქმის სწორად და ზუსტად შედგენის, სხდომის მასალების შენახვისა და დაცვაზე.

 მუხლი 5. კომისიის საქმიანობის წესი
 1. კომისია საქმიანობას ახორციელებს სხდომების მეშვეობით. კომისიის სხდომა იმართება პერიოდულად. კომისიის სხდომას იწვევს კომისიის თავმჯდომარე საკუთარი ინიციატივით ან კომისიის წევრის წერილობითი მოთხოვნის საფუძველზე. 
2. კომისიის სხდომა უფლებამოსილია მიიღოს გადაწყვეტილება, თუ მას ესწრება კომისიის წევრთა ნახევარზე მეტი.
 3. კომისიის სხდომაზე გადაწყვეტილება მიღებულად ჩაითვლება, თუ მას მხარს დაუჭერს კომისიის დამსწრე წევრთა ნახევარზე მეტი. გადაწყვეტილების მიღება ხდება კენჭისყრის წესით. ხმების თანაბრად გაყოფის შემთხვევაში გადამწყვეტია სხდომის თავმჯდომარის ხმა.
 4. კომისიის გადაწყვეტილება აისახება კომისიის სხდომის ოქმში, რომელსაც ხელს აწერენ კომისიის თავმჯდომარე, კომისიის წევრები და კომისიის მდივანი. ოქმში უნდა აისახოს კომისიის ნებისმიერი წევრის მიერ კენჭისყრაში მონაწილეობაზე თავშეკავების, უარის თქმის მიზეზი ან სხდომაზე გამოთქმული ნებისმიერი განსხვავებული აზრი. 
5. საჭიროების შემთხვევაში, კომისიის თავმჯდომარის გადაწყვეტილებით, კომისიის მუშაობაში მონაწილეობის მისაღებად, სათათბირო ხმის უფლებით, შეიძლება მოწვეულ იქნენ პირები, რომლებიც არ შედიან კომისიის შემადგენლობაში. ამასთან, კომისიის წევრები და კომისიის შემადგენლობაში სათათბირო ხმის უფლებით მოწვეული პირები კომისიის მუშაობაში უნდა მონაწილეობდნენ პირადად. 

მუხლი 6. კომისიის საქმიანობის ორგანიზაციულ-ტექნიკური უზრუნველყოფა
 კომისიის საქმიანობის ორგანიზაციულ-ტექნიკურ უზრუნველყოფას ახორციელებს ქალაქ თბილისის მუნიციპალიტეტის მერიის ტრანსპორტის საქალაქო სამსახური.

მუხლი 7. კომისიის გადაწყვეტილება
კომისია გადაწყვეტილებას მოსაწონებლად წარუდგენს ქ.თბილისის მუნიციპალიტეტის მთავრობას.

